
2026 Summer VPK Attendance Behavior Policy – Haitian Creole 

Direktiv pou Prezans Regilye ak Kondwit 2026 Volontè Prekindègadenn (VPK)  
Summer Pwogram 

  
Byenveni nan pwogram preskolè VPK diran Lete Broward County Public Schools (BCPS) ofri. Tout 
paran ak elèv patisipan blije respekte règ Leta ak Distri a, ki esplike nan dokiman sa. 
 
BCPS ap ofri pwogram preskolè diran lete, ki rele Summer VPK program, epi ansèyman an gratis 
pandan tout yon jounen konplèt. Tanpri li ak anpil atansyon enfòmasyon swivan ki esplike anba 
a. Kòm kondisyon patisipasyon pitit ou nan pwogram preskolè VPK diran Lete (Summer VPK 
program), epi nan kad pwosesis aplikasyon an, nou va mande ou siyen pou konfime ou dakò ak 
kondisyon prezans ak absans (attendance) pitit ou nan pwogram nan. 
 
Dokiman sa a gen enfòmasyon sa yo: 
 
• Finansman epi Prezans Regilye nan pwogram VPK 
• Kondisyon Egzijib Toulejou Rejistre Antre/Sòti (Sign-in/Out) 
• Pwosedi Depoze ak Vin Chèche Timoun nan 
• Verifikasyon Prezans Chak Mwa 
• Rapòte Absans Pitit Ou a 
• Rive Anreta ak/oswa Ranvwa Bonè 
• Vin Chèche Timoun nan Anreta 
• Mande Transfè epi Re-anwolman ak Yon Lòt Lekòl/Founisè Pwogram VPK 
• Konpòtman 
• Fèmti Lekòl pou Ijans 
• Avi sou Opsyon Paran/Gadyen VPK 

 
Finansman epi Prezans Regilye nan pwogram VPK 
Vin lekòl toulejou enpòtan anpil pou elèv ki ale nan Pwogram Volontè Prekindègadenn 
[Voluntary Prekindergarten (VPK)]. Prezans pitit ou obligatwa toulejou epi asire pitit gason/pitit fi 
ou resevwa aktivite ak ansèyman ki va ede li reyisi nan Kindègadenn epi apre. Anplis, pwogram 
VPK Broward County Public Schools (BCPS) resevwa finansman nan men Leta pou prezans regilye 
pitit ou lekòl. Chak jou pitit ou nan klas la, lekòl la rejistre prezans li. Nan fen chak mwa, Depatman 
Early Childhood Education (ECE) soumèt bay Leta prezans pitit ou ki anrejistre pou resevwa 
peman.  Si pitit ou pa prezan nan klas, pitit gason/pitit fi ou p ap resevwa ansèyman pwogram 
nan jan Sètifika VPK la bay dwa a, epi finansman pwogram nan ka diminye, sa ki ka afekte 
kapasite nou pou bay pwogram nan. Kidonk, twa (3) oswa plis absans ki pa eskize/ki pa rapòte, 
oswa pran abitid absan (pattern of non-attendance), ka lakòz yo ranvwaye pitit ou nan pwogram 
nan. 
 
Kondisyon Egzijib Toulejou Rejistre Antre/Sòti (Sign-in/Out) 
An akò ak egzijans VPK Leta a, pitit ou a dwe gen siyati antre ak sòti chak jou. Pwogram VPK/Pre-
K ki nan BCPS jere sa nan fason sa a: An non paran an, pèsonèl lekòl BCPS la ap dokimante lè 
elèv la rive nan Focus ak ChildPlus (sa vle di, sistèm elektwonik pou anrejistre prezans chak jou). 
 
Pwosedi Depoze ak Vin Chèche Timoun nan (Arive ak Depa) 
Akoz enkyetid sekirite ak pwoteksyon ki kontinye, aksè nan bilding lekòl yo limite. Kidonk, pwosedi 
depoze ak vin chèche pou elèv VPK yo ap menm jan ak pwosesis depoze/vin chèche ki deja an 
plas nan chak lekòl, jan direktè lekòl la detèmine. Paran/gadyen an ap depoze timoun VPK li a 

nan liy machin (car loop) lekòl la, kote pèsonèl lekòl la resevwa li. Pèsonèl lekòl la ap anrejistre lè 
elèv la rive ak lè li soti kòm yon pati nan prezans elektwonik chak jou. Inisyal ak siyati elektwonik 
ou te bay pandan pwosesis aplikasyon sou entènèt la ap sèvi kòm konsantman pou lekòl la siyen 
pitit ou a antre ak sòti jan sa endike pi wo a. 
Vyolasyon pwosedi lekòl la oswa BCPS pou arive ak/oswa depa ka lakòz yo ranvwaye pitit ou a 
nan pwogram nan. 
Verifikasyon Prezans Chak Mwa 
Nan fen chak mwa, w ap resevwa yon rapò rezime prezans pou pitit ou a, oswa ou ka jwenn 
aksè dirèkteman nan dosye prezans pitit ou a atravè sistèm Focus SIS la. Se responsablite 
paran/gadyen an pou fè sa ki annapre yo: 

• Revize rapò prezans lan pou verifye li kòrèk. 
• Fè pwofesè a oswa asistan pwofesè a konnen si gen erè oswa koreksyon ki nesesè. 
• Si rapò a kòrèk, paran an dwe siyen epi mete dat sou Sètifika Prezans Elèv la ak Chwa 

Paran (Fòm Kout) pou konfime prezans ki parèt sou rapò a kòrèk EPI ou gen entansyon pou 
pitit ou a kontinye nan pwogram nan nan lekòl la. 

• Siyati paran/gadyen obligatwa chak mwa (Jen & Jiyè) epi sa ap fèt elektwonikman, 
atravè 2026 BCPS - Summer VPK and Summer Bridge Portal. 

• W ap resevwa enstriksyon apa ki eksplike pwosesis siyati chak mwa pou Sètifika Prezans 
Elèv la ak Chwa Paran (Fòm Kout). 

NÒT: Sètifika Prezans Elèv la ak Chwa Paran (Fòm Kout) pa ka siyen anvan fen chak mwa. Si yo 
mande w siyen fòm nan anvan dènye jou mwa a, tanpri fè Depatman ECE a konnen lè w rele 
754-323-4750. 
 
NÒT: Siyati ou chak mwa sou Sètifika Prezans Elèv la ak Chwa Paran (Fòm Kout) nesesè pou 
pwogram nan resevwa finansman. Si ou pa siyen elektwonikman Sètifika Prezans Elèv la ak Chwa 
Paran (Fòm Kout) lan oswa ou pa fè pwofesè a konnen koreksyon prezans ki nesesè, sa pral lakòz 
yo ranvwaye pitit ou a nan pwogram nan. Paran/gadyen yo ap resevwa notifikasyon atravè 2026 
BCPS - Summer VPK and Summer Bridge Portal la lè li lè pou siyen Sètifika Prezans Elèv la ak Chwa 
Paran (Fòm Kout) chak mwa a. Si Sètifika Prezans Elèv la ak Chwa Paran (Fòm Kout) la pa siyen 
anvan 5yèm jou chak mwa, biwo VPK la ap kontakte paran/gadyen yo kòm rapèl. Si Sètifika 
Prezans Elèv la ak Chwa Paran (Fòm Kout) la toujou pa siyen, y ap voye yon dènye rapèl pa imel 
bay paran/gadyen yo, anvan yo retire elèv la nan pwogram BCPS – VPK la. 
Rapòte Absans Pitit Ou a 
Nou konprann pafwa absans rive. Si pitit ou a bezwen absan lekòl, se responsablite 
paran/gadyen an pou rele lekòl la epi rapòte absans lan anvan 8:00 a.m. Twa (3) oswa plis 
absans ki pa eskize oswa ki pa rapòte, oswa yon modèl non-prezans, ka lakòz yo ranvwaye pitit 
ou a nan pwogram nan. Dapre Politik BCPS 5.5, yo konsidere absans yon elèv kòm eskize pou 
rezon sa yo: maladi elèv la, maladi yon fanmi pwòch, lanmò nan fanmi an, fèt relijye nan pwòp 
lafwa elèv la, parèt devan tribinal obligatwa, randevou medikal oswa dantis ki pwograme, oswa 
yo sispèk elèv la gen yon maladi kontajye. Paran/gadyen yo dwe bay lekòl la ak biwo VPK la 
dokiman yon doktè sou maladi a. 
 
Rive Anreta ak/oswa Ranvwa Bonè 
Nou konprann gen sitiyasyon ak moman kote ou bezwen rive anreta oswa vin chèche pitit ou a 
anvan fen jounen lekòl la ak/oswa lè pwogram nan fini. Rive anreta ak/oswa ranvwa bonè, 
byenke pafwa nesesè, lakòz deranjman nan ansèyman pou timoun nan ak pou klas la. Se poutèt 
sa, rive anreta ak/oswa ranvwa bonè ta dwe fèt sèlman lè gen nesesite ki dokimante ak/oswa 
ijans. Yon modèl ranvwa bonè ka lakòz yo ranvwaye pitit ou a nan pwogram nan. 



THE SCHOOL BOARD OF BROWARD COUNTY, FLORIDA 
Office of Academics 

Early Childhood Education 
 

4/29/26 
PG:LW 
 

3 

2026 Summer VPK Attendance Behavior Policy – Haitian Creole 

Lou ou Vin Chèche Timoun nan Anreta 
Paran/gadyen yo responsab pou òganize pou vin chèche timoun nan alè, chak jou, lè pwogram 
nan fini. Swen apre lekòl ki gen frè ka disponib nan lekòl la pou paran ki pa kapab vin chèche lè 
lè pwogram nan/jounen lekòl la fini. Kontakte lekòl la pou enfòmasyon sou founisè swen apre 
lekòl yo. 
  
Lè yo pa vin chèche yon elèv alè, yo mennen elèv la nan biwo devan an epi yo jere sitiyasyon 
an dapre pwosedi lekòl la pou vin chèche anreta. Yon modèl vin chèche anreta ka lakòz yo 
ranvwaye pitit ou a nan pwogram nan. 
Mande Transfè epi Re-anwolman ak Yon Lòt Lekòl/Founisè Pwogram VPK 
Si li vin nesesè pou retire pitit ou a epi/oswa ou vle reyenwòl nan yon lòt founisè VPK apwouve, 
paran yo ta dwe fè sa ki annapre yo: 

1) Fè lekòl pitit ou a ye kounye a konnen ou pral retire pitit ou a, epi ba yo dènye dat pitit ou 
a ap vini nan pwogram nan nan lekòl sa a. 

2) Fè Early Learning Coalition (ELC) of Broward County konnen nan 954-377-2188. Fè ELC 
konnen enpòtan paske sa sispann itilizasyon Sètifika VPK la pa lekòl anvan an. Paran yo ka 
kontakte ELC pou tout kesyon konsènan reyenwòlman. 

3) Vizite Family Portal Leta a (https://familyservices.floridaearlylearning.com), konekte ak 
menm adrès imel ak menm modpas ou te itilize lè w te fè premye aplikasyon Sètifika VPK 
la. Lè w fin konekte nan Family Portal la, chwazi opsyon “Re-enrollment” epi swiv 
enstriksyon yo pou ranpli aplikasyon reyenwòlman an. 

4) Fè Depatman Early Childhood Education – Biwo VPK la konnen nan 
vpkparentportal@browardschools.com. 

Konpòtman 
BCPS atann tout elèv yo konpòte yo kòmsadwa toutan. Sa gen ladan l trete lòt moun ak respè 
epi konpòte yo yon fason ki pa deranje aprantisaj elèv yo oswa fonksyònman klas la. Elèv ki 
montre konpòtman ki pa apwopriye tankou, men pa limite a, mòde, bay kout pye, rele fò, bay 
kout pwen, frape, kouri ale, mank respè anvè granmoun oswa timoun, oswa detwi pwopriyete, 
y ap reoryante yo avèk estrateji ak entèvansyon ki apwopriye pou laj yo. Tout manm pèsonèl yo 
itilize estrateji ak entèvansyon ki aliyen ak kourikoulòm Depatman ECE a. Y ap kontakte 
paran/gadyen yo si konpòtman ki pa apwopriye a kontinye. Nou kwè konpòtman ki apwopriye 
yo anseye epi yo aprann kòm yon pati nan eksperyans preskolè yo nan klas la. Sepandan, yon 
timoun ki montre konpòtman ki afekte sekirite ak aprantisaj pa li menm oswa pa lòt moun ka retire 
tanporèman nan salklas VPK la pou asire sekirite. Konpòtman ki pa apwopriye ki pèsistan ka 
adrese tou atravè pwosesis VPK Multi-tiered Systems of Support (MTSS) la pou idantifye estrateji 
ansèyman ak entèvansyon pou diminye konpòtman yo pa vle yo. 
Fèmti Lekòl pou Ijans 
Nan ka lekòl la fèmen akoz ijans oswa nenpòt lòt rezon, pwogram VPK BCPS la ak lekòl yo ap suiv 
direktiv Federal, Leta, lokal, ak BCPS jan yo gen rapò ak prezans. 
Avi sou Opsyon Paran/Gadyen VPK 

Nou remèsye w paske ou chwazi Broward County Public Schools (BCPS) kòm founisè VPK pitit ou 
a. Antanke paran/gadyen, ou gen chwa lè w ap chwazi yon founisè VPK.  
 
Tanpri sonje antanke patisipan nan pwogram VPK Leta Florid la finanse, ou toujou gen chwa 
konsènan founisè VPK pou pitit ou a. Si nenpòt moman ou ta renmen konsidere yon lòt lekòl VPK 
BCPS oswa transfere nan yon founisè VPK prive ki pa BCPS, ou kapab fè sa san penalite oswa san 
okenn pèt nan èdtan ansèyman ki rete yo. 

Pou plis enfòmasyon sou founisè VPK prive ki disponib, tanpri vizite sit entènèt Early Learning 
Coalition of Broward la (https://www.elcbroward.org/) oswa rele 954-377-2188. 
 
RAPÈL: Verifikasyon Prezans Chak Mwa (pi wo a) 

Siyati ou chak mwa sou Sètifika Prezans Elèv la ak Chwa Paran (Fòm Kout) nesesè pou pwogram 
nan resevwa finansman. Si ou pa siyen elektwonikman Sètifika Prezans Elèv la ak Chwa Paran 
(Fòm Kout) lan oswa ou pa fè pwofesè a konnen koreksyon prezans ki nesesè, sa pral lakòz yo 
ranvwaye pitit ou a nan pwogram nan. 
 
Dokiman sa a kapab sibi amandman ak/oswa chanjman. Y ap fè paran/gadyen yo konnen 
atravè lekòl la oswa pa imel si li vin nesesè pou amande oswa chanje nenpòt pati nan 
dokiman/akò sa a. 
 
Mwen li epi mwen dakò ak tèm ak kondisyon ki endike nan dokiman sa a. 
 
 
        
Non Lekòl la 
 
 
               
Non Paran (An lèt detache)                                                             Non Timoun/Elèv la 
 
 
               
Siyati Paran                                                                   Dat Siyati a 
 
 


